
FINLYANDIYA TA’LIM TIZIMIDA IQTIDORLI TALABALARNI  

ANIQLASH VA RIVOJLANTIRISH TEXNOLOGIYALARI 

Xalqaro Nordik universiteti magistranti. 

 

    Annotatsiya. Mazkur maqolada Finlyandiya ta’lim tizimida iqtidorli talabalarni 

aniqlash va ularni rivojlantirishda qo‘llanilayotgan ilg‘or texnologiyalar va yondashuvlar 

tahlil qilinadi. Mamlakatda o‘quvchilarning qobiliyatini erta aniqlash, diagnostika qilish, 

individual o‘quv rejalari asosida ta’lim berish hamda STEAM, raqamli texnologiyalar, 

loyihaviy ta’lim kabi usullardan foydalanish orqali salohiyatli yoshlarni qo‘llab -quvvatlash 

tajribasi yoritiladi. O‘zbekiston oliy ta’lim tizimi uchun ushbu tajribaning moslashtirilgan 

yo‘nalishlari bo‘yicha takliflar ishlab chiqiladi. 

Kalit so‘zlar: iqtidorli talabalar, Finlyandiya ta’limi, aniqlash texnologiyalari, 

individual o‘quv rejasi, raqamli ta’lim, diagnostika, STEAM, loyihaviy ta’lim  

 

Annotation. This article analyzes the technologies and approaches used in the Finnish 

education system for identifying and nurturing gifted university students. The paper 

highlights early diagnostics of student abilities, the application of individualized learning 

plans, and the integration of digital tools, STEAM methodology, and project -based learning 

to support talented youth. The study also provides recommendations for adapting these 

practices within Uzbekistan's higher education context. 

Keywords: gifted students, Finnish education, identification technologies, individualized 

learning, digital education, diagnostics, STEAM, project-based learning 

 

Аннотация: В статье рассматриваются современные технологии и подходы, 

применяемые в системе образования Финляндии для выявления и развития одарённых 

студентов. Особое внимание уделяется ранней диагностике способностей, 

индивидуальным образовательным программам, а также использованию цифровых 

технологий, STEAM-подхода и проектного обучения. На основе изученного опыта 

выдвигаются предложения по его адаптации к условиям высшего образования 

Узбекистана. 

проектное обучение 

 

Kirish. Bugungi globallashuv va raqamli transformatsiya sharoitida har bir davlatning 

raqobatbardoshligi, avvalo, uning ta’lim tizimi orqali shakllanadigan inson kapitaliga 

bog‘liq. Xususan, iqtidorli va yuqori salohiyatga ega yoshlarni aniqlash, qo‘llab -quvvatlash 

hamda ularni to‘g‘ri yo‘naltirish — zamonaviy ta’lim siyosatining ustuvor yo‘nalishlaridan 

biridir. Zero, bu toifadagi talabalar keyingi ilmiy-innovatsion taraqqiyotning 

harakatlantiruvchi kuchiga aylanishi mumkin. 

Dunyoning ilg‘or ta’lim tizimlari orasida Finlyandiya ta’lim modeli o‘zining 

insonparvarlik yondashuvi, teng imkoniyatlarga asoslanganligi, shuningdek, o‘quvchining 

individual salohiyatini aniqlash va rivojlantirishga qaratilgan tizimli yondashuvlari bilan 

ajralib turadi. Finlyandiya ta’lim tizimida iqtidorli talabalarni erta bosqichda aniqlash, ularni 

qamrab olish va ular bilan individual ishlash uchun zamonaviy pedagogik hamda raqamli 

texnologiyalar majmuasi qo‘llaniladi. 

Ushbu maqolada Finlyandiya tajribasi misolida iqtidorli talabalarni aniqlashda 

qo‘llanilayotgan metodlar, baholash mexanizmlari, raqamli vositalar va ularning 

rivojlanishiga ko‘maklashuvchi ta’limiy strategiyalar tahlil qilinadi. Shuningdek, bu 

tajribani O‘zbekiston oliy ta’lim tizimiga moslashtirish imkoniyatlari yuzasidan tavsiyalar 

beriladi. Mavzuning dolzarbligi shundaki, O‘zbekistonda iqtidorli yoshlar bilan tizimli 

ishlash, ularni tanlab olish va maqsadli rivojlantirish bo‘yicha muayyan islohotlar olib 

borilayotgan bo‘lsa-da, ularni xalqaro darajada rivojlantirishga xizmat qiladigan 

texnologiyalarni joriy etish zarurati dolzarb bo‘lib qolmoqda. Bugungi kunda har bir 

jamiyatning rivojlanish darajasi, avvalo, uning ta’lim tizimiga, ayniqsa, iqtidorli va 

iste’dodli yoshlarni aniqlab, ularga mos shart-sharoitlar yaratishga bo‘lgan e’tiboriga 

bog‘liqdir. Iqtidorli talabalar – bu nafaqat o‘z qobiliyatlari bilan ajralib turadigan, balki 

kelajakda fan, texnologiya, iqtisodiyot va madaniyat sohalarida yangi yutuqlarni yuzaga 

chiqarishga qodir bo‘lgan salohiyatli shaxslardir. Shu bois, iqtidorli yoshlar bilan ishlash 

jarayoni davlat miqyosida strategik ahamiyatga ega masalalardan biri hisoblanadi. 

So‘nggi yillarda O‘zbekiston Respublikasi ta’lim tizimida iqtidorli o‘quvchilarni qo‘llab-

quvvatlashga qaratilgan bir qator muhim islohotlar amalga oshirildi. Biroq ushbu jarayonni 

yanada samarali tashkil etish uchun xalqaro tajribalarni, xususan, Finlyandiyaning ilg‘or 

yondashuvlarini o‘rganish muhim sanaladi. Finlyandiya ta’lim tizimi o‘zining adolatli, teng 

imkoniyatli va shaxsga yo‘naltirilgan metodlari bilan dunyoga mashhur bo‘lib, bu tizimda 

iqtidorli o‘quvchilarni aniqlash va rivojlantirish masalalariga ham alohida e’tibor qaratiladi. 

Ushbu maqolada Finlyandiya ta’lim tizimidagi ilg‘or texnologiyalar, metodikalar va 

yondashuvlar tahlil qilinadi. Shuningdek, mazkur tajriba asosida O‘zbekistonda mavjud 

bo‘lgan yutuq va muammolarni solishtirish orqali iqtidorli talabalar bilan ishlashni 

takomillashtirish bo‘yicha amaliy tavsiyalar ishlab chiqiladi. Tadqiqot O‘zbekiston ta’lim 

tizimi uchun zamonaviy, moslashtirilgan va natijador yondashuvlarni shakllantirishga 

xizmat qiladi. 

Adabiyotlar tahlili. Iqtidorli talabalarni aniqlash va ularning salohiyatini rivojlantirish 

masalasi zamonaviy pedagogik tadqiqotlarning markaziy yo‘nalishlaridan biri hisoblanadi. 

Ushbu bo‘limda Finlyandiya ta’lim tizimi doirasida olib borilgan ilmiy tadqiqotlar, xalqaro 

tajriba va O‘zbekiston kontekstidagi adabiyotlar tahlil qilinadi. 

1. Sahlberg, P. (2015) o‘zining “Finnish Lessons: What Can the World Learn from 

Educational Change in Finland?” asarida Finlyandiya ta’lim tizimining asosiy ustunliklari 

— barqarorlik, tenglik va ta’limda individual yondashuv ekanligini ko‘rsatadi. Muallif 

fikricha, har bir o‘quvchi o‘z qobiliyatlariga qarab rivojlanishi uchun sharoit yaratish 

iqtidorli yoshlar bilan ishlashning muhim negizidir [1]. 

2. Renzulli, J. S. (2012) tomonidan ishlab chiqilgan “Three -Ring Conception of 

Giftedness” modeli Finlyandiya ta’lim tizimida keng qo‘llaniladi. Bu model iqtidorni yuqori 

intellektual qobiliyat, ijodkorlik va vazifaga sodiqlikning birikmasi sifatida tushuntiradi. 

Finlyandiyalik pedagoglar ushbu yondashuv asosida iqtidorli yoshlarni aniqlab, ularni 

qo‘llab-quvvatlaydi [2]. 

3. Niemi, H. & Isopahkala-Bouret, U. (2015) tomonidan olib borilgan tadqiqotlarda 

Finlyandiyada iqtidorli talabalar bilan ishlashda differensial yondashuv va pedagoglarning 

tayyorgarligi muhim omil sifatida ko‘rsatilgan. Ayniqsa, diagnostik baholash, refleksiya va 

muammoli vaziyatlarda mustaqil fikrlashga yo‘naltirish kabi metodlar samarali hisoblanadi 

[3]. 

4. OECD (2018) hisobotida raqamli texnologiyalarning ta’lim jarayoniga ta’siri, 

xususan, iqtidorli yoshlarning qobiliyatlarini rivojlantirishdagi o‘rni keng yoritilgan. 

Finlyandiya bu yo‘nalishda ilg‘or mamlakatlar qatorida turib, onlayn platformalar, 

gamifikatsiya va masofaviy STEAM dasturlarni keng joriy qilgan [4]. 

5. Toshxo‘jayev, B. (2021) O‘zbekistonda iqtidorli talabalar bilan ishlash bo‘y icha 

mavjud muammolar, jumladan aniqlash mexanizmlarining yetarli darajada 

tizimlashtirilmaganligi, psixologik-pedagogik tayyorgarlikning zaifligi kabi jihatlarni 

ko‘rsatib o‘tgan. Muallif xorijiy, xususan Finlyandiya tajribasini chuqur o‘rganish zaruratin i 

qayd etadi [5]. 

Tahlillardan ko‘rinib turibdiki, iqtidorli talabalarni aniqlash va ularni rivojlantirishda 

diagnostik baholash, individual o‘quv rejasi, ilg‘or pedagogik texnologiyalar, raqamli 

vositalardan foydalanish muhim o‘rin tutadi. Finlyandiya tajribasida aynan ushbu 

yondashuvlar tizimli ravishda amalga oshirilmoqda. Bu esa O‘zbekiston uchun 

moslashtirish mumkin bo‘lgan samarali model sifatida xizmat qilishi mumkin. 

Materiallar va metodlar. Ushbu tadqiqotda Finlyandiya ta’lim tizimidagi iqtidorli 

talabalarni aniqlash va ularning salohiyatini rivojlantirishga qaratilgan texnologiyalarni 

o‘rganish maqsad qilingan. Tadqiqotda sifatli (kvalitativ) va qisman miqdoriy (kvantitativ) 

metodlar uyg‘unlikda qo‘llanildi. Bu yondashuvlar ta’limiy jarayonlarning chuqur tahlil 

qilinishini ta'minlash bilan birga, olingan ma'lumotlarni solishtirish va baholash imkonini 

berdi. 

Tadqiqot usullari: 

1. Tahlil (analiz) metodi – Finlyandiyada joriy etilgan iqtidorli talabalarni aniqlash 

tizimi, o‘quv dasturlari, baholash shakllari, pedagogik yondashuvlar, shuningdek, raqamli 

texnologiyalar asosida yaratilgan platformalar (masalan, Wilma, Qridi, EduCloud) 

o‘rganildi. 

2. Solishtirma metod (komparativ tahlil) – Finlyandiya va O‘zbekiston ta’lim 

tizimlaridagi iqtidorli talabalarni aniqlash va qo‘llab-quvvatlash bo‘yicha amaliyotlar 

taqqoslandi. Bu metod ikki mamlakatdagi siyosiy, madaniy, institutsional farqlarni hisobga 

olgan holda amalga oshirildi. 

3. Intervyu va suhbat usuli – Finlyandiyalik o‘qituvchilar, metodistlar, ta’lim sohasidagi 

ekspertlar bilan onlayn intervyular tashkil qilindi. Bu orqali Finlyandiyada amalda 

qo‘llanilayotgan yondashuvlar haqida to‘g‘ridan-to‘g‘ri ma'lumotlar olindi. 

4. Hujjatlar tahlili (documentary analysis) – Finlyandiya Milliy ta’lim agentligi 

(EDUFI), OECD va boshqa xalqaro tashkilotlarning iqtidorli talabalar bo‘yicha nashr etgan 

hisobotlari, normativ hujjatlari va tavsiyalari asos qilib olindi. 

5. Amaliy kuzatuv (case study) – Finlyandiyaning Jyväskylä va Helsinki shaharlaridagi 

ayrim maktab va kollejlar tajribasi misolida o‘quv jarayonlarida qo‘llanilayotgan metodlar 

kuzatildi va tahlil qilindi. 

Tadqiqot bazasi: 

Tadqiqot davomida quyidagi manbalar asosiy ma’lumotlar bazasi sifatida tanlandi: 

Finlyandiya Milliy ta’lim agentligi (EDUFI) hujjatlari; 

OECD va UNESCO ta’lim bo‘yicha hisobotlari; 

Finlyandiya ta’lim muassasalari veb-saytlari va raqamli platformalari; 

O‘zbekiston Respublikasi Oliy ta’lim, fan va innovatsiyalar vazirligi hujjatlari.  

Ma'lumotlarni qayta ishlash: 

Yig‘ilgan ma’lumotlar mavzular bo‘yicha guruhlab chiqildi va mavzu doirasida kodlash 

orqali kontent tahlil usuli yordamida umumlashtirildi. Qisqa statistik ma’lumotlar 

diagrammalar orqali aks ettirildi. Tadqiqotning ilmiy asoslanganligi va ishonchliligini 

ta’minlash maqsadida bir nechta turdagi empirik va nazariy materiallar tahlil qilindi. 

Jumladan, Finlyandiyada ta’lim jarayonida qo‘llanilayotgan differensial yondashuvlar, 

STEAM yondashuvi, ijtimoiy-emosional qo‘llab-quvvatlash tizimlari, shuningdek, raqamli 

baholash va kuzatuv platformalari (masalan, Wilma, Qridi) o‘rganildi. 

Tadqiqotda shuningdek, O‘zbekistonning ayrim ixtisoslashtirilgan maktablari (Prezident 

maktablari, iqtidorli o‘quvchilarga mo‘ljallangan akademik litseylar) faoliyatiga oid 

ma'lumotlar ham tahlil qilindi va ularning Finlyandiya tajribasi bilan taqqosiy jihatlari 

o‘rganildi. 

Ma’lumot to‘plash bosqichlari quyidagilarni o‘z ichiga oldi:  

1-bosqich: Normativ-huquqiy hujjatlar, dasturlar va xorijiy tavsiyalarni to‘plash va 

tasniflash; 

2-bosqich: Finlyandiya ta’lim muassasalari rasmiy saytlaridan ma’lumotlar va 

hisobotlarni yig‘ish; 

3-bosqich: O‘zbekiston va Finlyandiyadagi amaldagi ta’lim amaliyotlarini solishtirish;  

4-bosqich: Onlayn so‘rovnoma (Google Forms orqali) yordamida Finlyandiyada 

ishlayotgan o‘qituvchilar va metodistlardan tajriba almashish. 

Tahlil uslublari: 

Kontent-tahlil – hujjatlar, siyosiy qarorlar va amaliyotlar tahlil qilindi;  

Tematik kodlash – iqtidorli talabalar bilan ishlashda uchraydigan asosiy yo‘nalishlar 

aniqlanib kodlarga ajratildi; 

Deskriptiv statistik usullar – sifatli ma’lumotlarni umumlashtirish uchun foizli nisbatlar, 

diagrammalar va matritsalar tuzildi. 

Tadqiqot davomida ijtimoiy va madaniy kontekstlar hisobga olingan holda moslashtirish 

imkoniyatlari ham ko‘rib chiqildi. Bu metodologik yondashuv ikki xil ta’lim tizimini 

solishtirish orqali O‘zbekiston uchun real amaliy tavsiyalar ishlab chiqishga xizmat qiladi.  

Xulosa. Finlyandiya ta’lim tizimi o‘zining innovatsion, insonparvar va shaxsga 

yo‘naltirilgan yondashuvi bilan jahonda e’tirof etilgan ilg‘or amaliyotlardan biri sanaladi. 

Ushbu tadqiqot doirasida o‘rganilgan natijalar shuni ko‘rsatdiki, Finlyandiyada iqtidorli 

talabalarni aniqlash va ularning qobiliyatlarini rivojlantirishda tizimli, individual va 

texnologik yondashuvlar muhim o‘rin tutadi. Xususan, ta’lim muassasalarida har bir 

o‘quvchining iqtidorini erta aniqlash, unga moslashtirilgan o‘quv rejalari tuzish va ilg‘or 

pedagogik metodlarni joriy etish orqali ularning salohiyatini to‘laqonli ro‘yobga chiqarish 

uchun zarur sharoitlar yaratilgan. 

Raqamli texnologiyalardan foydalanish, o‘quvchilarning mustaqil izlanishlariga turtki 

berish, o‘qituvchilarning doimiy kasbiy rivojlanishini qo‘llab -quvvatlash kabi omillar ushbu 

tizim samaradorligini oshirishda muhim ahamiyatga ega. Finlyandiya ta’lim tizimidagi 

yondashuvlar nafaqat o‘quv dasturlariga, balki maktab madaniyati va ijtimoiy -psixologik 

muhitga ham qaratilgan bo‘lib, bu esa iqtidorli yoshlarni qo‘llab -quvvatlashda muhim rol 

o‘ynaydi. 

O‘zbekiston ta’lim tizimi ham bugungi kunda iqtidorli talabalarni aniqlash va ularni 

qo‘llab-quvvatlash bo‘yicha sezilarli islohotlarni amalga oshirmoqda. Shu bilan birga, 

Finlyandiya tajribasiga tayangan holda quyidagi taklif va tavsiyalarni ilgari surish mumkin:  

Iqtidorli talabalarni erta aniqlash bo‘yicha diagnostik vositalarni takomillashtirish;  

Pedagoglarni maxsus tayyorlash va malakasini oshirish orqali ularning iqtidorli yoshlar 

bilan ishlash ko‘nikmalarini rivojlantirish; 

Raqamli texnologiyalarni qo‘llash orqali individual o‘quv yo‘llarini yaratish;  

Psixologik-pedagogik qo‘llab-quvvatlash xizmatlarini maktab tizimiga integratsiya qilish; 

O‘zbekistondagi maktablarda ilg‘or xorijiy tajriba asosida pilot dasturlarni joriy etish.  

Xulosa qilib aytganda, Finlyandiya tajribasini tahlil qilish O‘zbekiston ta’lim tizimida 

iqtidorli talabalarni aniqlash va rivojlantirishda amaliy ko‘mak bera oladi. Mazkur tadqiqot 

natijalari kelajakda yanada chuqurroq empirik izlanishlar olib borish, sohadagi mavjud 

muammolarni aniqlash va ularni hal qilishga xizmat qilishi mumkin. 

